
Laura i Andromeda za pločom 

 

Niall, Joe, Gaby, Ark, PoB, Chu, Scottie, Princeza Leja, Bella, 

Falkor 

 

Članovi FOTCM-a preko Zoom-a: 3DStudent, A Jay, Adobe, Aeneas, 

aimarok, Aiming, Alejo, Aliana, Altair, Anamarija, anartist, 

Andrian, Approaching Infinity, axj, Aya, Beau, Bluefyre, Bobo08, 

Breton, Carl, cassandra, Cosmos, daddycat, Deliverance, dugdeep, 

Ellipse, Ennio, fabric, Finduilas495, France, Gawan, Glenn, 

gottathink, goyacobol, Gwenllian, Harmony99, herondancer, 

Hesper, hesperides, Honzap, iamthatis, irjO, iscreamsandwish, 

Ivan_, Jacques, Jeanne T, JEEP, Jefferson, Josi, Juba, KJN, Kmicic, 

Konstantin, Laurs, loreta, LQB, Mark, Maat, Manitoban, marek760, 

Mark7, Martina, meadow_wind, Meg, Mike, Mililea, Miracle , 

mommycat, Mrs. Peel, msante, Natus Videre, Navigator, Nicholas, 

Nienna, Obi, Ollie, OrangeScorpion, Oxajil, Pecha, PopHistorian, 

Puma, Regulattor, Ryan, rylek, ryu, Saman, seek10, seeker2seer, 

Stoneboss, sToRmR1dR, T.C., thorbiorn, Timótheos, Tristan, 

Turgon, Uperios, Ursus Minor, Voyageur, Vulcan59, whitecoast, 

Windmill knight, Yas, Ysus 

 

P: (L) Pretpostavljam da možemo polako početi. Moram naći mjesto 

za čašu da je ne oborim. Bila bi katastrofa da je oborim. Kažem 

vam, ova vrućina te potpuno iscrpi! Baš ću se obradovati kad stigne 

ledeno doba. 

 

(Andromeda) U početku. 

 

(Chu) Prvi dan. 

 

(L) U redu, mislim da je ovo djelomično prašina, a ne kreda. 

 

(Andromeda) Vjerojatno. 

 



(L) [Briše ploču] U redu. 

 

O: Sada je vrijeme za ljubav, jer postaje vruće u drugim sferama. 

Priloniaea sa Kasiopeje večeras sa vama. 

 

P: (L) U redu, hajde da se vratimo malo unatrag i zabilježimo ovo: 

danas je 27.06.2026. [Pregled prisutnih] Dakle, kažete da postaje 

vruće u drugim sferama, i iz nekog razloga to znači da se 

trebamo... Koga bi trebali voljeti? 

 

O: Univerzalni um, poznat i kao Bog. Zaista će postajati sve toplije. 

Zapravo, moglo bi se reći da je toplota na planeti i u njoj ona 

paklena vatra koja će na kraju spaliti svu nečistoću. 

 

P: (L) Dakle... Mislim da ste jednom rekli da su događaji na planeti 

odraz onoga što se dešava među ljudima, u društvu, državama i 

civilizaciji. Može li se reći da svo ovo ratovanje, raspirivanje strasti 

i ispunjavanje okruženja lažima, sve više i više laži – mislim, 

plivamo u moru laži – da sve to samo po sebi stvara ovu toplinu,    

ili je odražava, ili na neki način doprinosi energiji koja proizvodi 

ovu toplinu? 

 

O: Blizu. 

 

P: (L) Dakle, kada bi se ljudsko društvo moglo uskladiti tako          

da nestanu sve ove laži, raspirivanja mržnje i manipulacije,   

planeta bi mogla ponovo da se smiri i vrati u normalu? 

 

O: Da, ali to se još neće dogoditi. 

 

P: (L) Dakle, već smo, znate, nekako prešli točku... Mislim, ne mogu 

čak ni reći točku čega. Danas sam negdje pročitala da samo oko     

15   i nešto posto Amerikanaca nije primilo cjepivo protiv covida, 

što znači... 

 

(Andromeda) Da je 75 ili 85 % primilo. 

 

(L) A to znači da, u redu, možemo oduzeti one koji ga nisu željeli 



primiti, znali su da je loše, ali su ipak bili primorani. Ne znam, 

možda je to mali postotak, recimo oko 5 posto. Ali svi ostali su 

povjerovali u laži. A kada vjeruješ lažima, postaješ dio tvorevine 

koju grade oni koji lažu. I to mi ne uljeva mnogo nade za ljudsku 

populaciju. A bila je i ona druga stvar o kojoj je Harrison pričao      

s Jayom Campbellom prije par dana, o tome kako su ljudi sa 

posebnim sposobnostima stoljećima micani iz populacije,               

iz genetskog fonda, kroz razne postupke usmjerene protiv svakoga 

tko je bio neobičan ili naročito pametan. Zato mi se čini da ono što 

govorite jest da je ovo neophodan tok ili proces. 

 

O: Već smo rekli da planeta ima koristi od periodičnog pročišćenja. 

 

P: (Joe) Ta toplota je očigledno simbolička. Kada se stvari politički 

ili društveno usijaju, onda se i vrijeme zagrije. Ali je također 

prikladno, naročito u Europi, zato što ovdje dolazi toliko afričkih 

migranata da se ovo mjesto čini pogodnim za njih, a nepogodno    

za Europljane. Mislim da bi svi trebali masovno otići. Autohtoni 

Europljani bi se jednostavno trebali iseliti i prepustiti im sve.       

Pa da odemo u Sibir ili negdje drugdje. To je prirodni poredak. 

 

(L) Neću ni odgovarati na ovo. 

 

(Joe) Ali čudno je, zar ne? 

 

(L) Ne, zato što je to kao da usporediš babe i žabe. 

 

(Joe) Ne, samo govorim simbolično. Mnogo Afrikanaca dolazi          

u Europu. Klima postaje afrička... 

 

(L) Simbolika toga je, koliko ja vidim, da su mnogi pripadnici 

europske elite i njihovi potomci, američke elite i njihovi potomci, 

australske elite – globalnog Zapada, ako tako hoćete – preuzeti i 

judaizirani kroz upotrebu Starog zavjeta, povezivanje sa Novim 

zavjetom i čitav religijski fenomen koji vodi ka podršci cionizma. 

 

(Andromeda) Toliko njih je uključeno u lude mreže poput 

Epsteinove. 



(L) Da, imamo čitavu Epsteinovu klasu koja tu djeluje. Čini mi se da 

oni na taj način potiću i raspiruju stvari. A na kraju će i sami izvući 

deblji kraj. 

 

(Joe) Izvući će deblji kraj. Da li će se ovakva vrsta vrućine kakvu 

smo ovde iskusili, ovi toplotni valovi koje smo imali, vjerojatno 

nastaviti narednih nekoliko godina ili će se ljeti još pojačavati? 

 

O: Nema još mnogo vremena! 

 

P: (L) U redu, pređimo na pitanja. Dosta smo okljevali. Niall pita: 

 

(Niall) Snažni zemljotresi u Venecueli – da li su bili prirodni ili 

izazvani? 

 

O: Prvi je bio izazvan. 

 

P: (Joe) Da li je svrha bila takozvani "katastrofalni kapitalizam" od 

strane Amerikanaca? 

 

O: Blizu. 

 

P: (L) Dakle, izazvali su prvi zemljotres, a drugi je bio reakcija na 

prvi? 

 

O: Da. 

 

P: (Niall) U roku od nekoliko sati dogodio se zemljotres jačine 6,9 u 

Japanu i 5,6 u Kaliforniji. Da li postoji neko značenje u tome što su 

se ovi zemljotresi dogodili tako brzo u odnosu na onaj u Venecueli? 

 

O: Svakako. Bit će ih još i bit će jači, dok se manipulatori opet        

i opet igraju vatrom. 

 

P: (L) Dakle, shvatit će da ne mogu jednostavno izazvati zemljotres 

na jednoj lokaciji, pustiti da se desi i misle da je to kraj. Bit će 

posljedica. 

 



O: Da. 

 

P: (L) Pa zar to nisu naučili iz ovog slučaja? 

 

O: Misle da je to bila slučajnost. 

 

P: (L) Dakle, izazvali su ga, dobili povratni udar, misle da je taj 

povratni udar bio slučajnost i vjerojatno će pokušati ponovo,          

a posljedice bi mogle biti još gore. 

 

O: Da! 

 

P: (Andromeda) A vjerojatno ih nije ni briga za povratne posljedice, 

tako da... 

 

(L) Da. Pa, možda bi ih bilo briga ako bi im to uništilo neka od 

njihovih podzemnih skloništa. 

 

(Andromeda) Pa da, istina. To bi bila prilično velika nesreća,       

zar ne? 

 

(L) Trebali bi imati neku mapu na kojoj su označena podzemna 

skloništa tih ljudi. [smijeh] 

 

(Niall) Ove godine su SAD ušle u Venecuelu, kidnapirale Madura, 

zatim započele rat sa Iranom. Sada su izazvale zemljotres u 

Venecueli. Ne znam da li želim postaviti ovo pitanje, ali 

primjećujem da bi mogli pokušati izazvati jedan i u Iranu. 

 

O: Iran je već uništio njihovu tehnologiju za to. 

 

P: (Niall) Vau! Vau. Što je, pretpostavljam, bilo bazirano u 

zemljama Perzijskog zaljeva. To mi djeluje... U 3. mjesecu ove 

godine je kružila neka teorija zavjere na internetu da je Iran imao 

obilne padaline. Ubrzo nakon što su počele, pojavila se teorija da 

su Iranci uništili tehnologiju koja je manipulirala vremenskim 

prilikama tako što je umanjivala ili na neki način zadržavala obilne 

padaline u regiji. Ima li istine u tome? 



O: Da. 

 

P: (Andromeda) Zanimljivo. 

 

(Gaby) Baš zanimljivo. 

 

(irjO) Imam kratko dodatno pitanje na tu temu. Prije nekoliko dana 

američka ambasada u Karakasu izvodila je neke vojne vježbe, što je 

bilo vrlo čudno. Da li je to bilo povezano s pripremom terena za 

ovaj zemljotres? 

 

O: Da. 

 

P: (irjO) U redu. Da li je venecuelanska vlada bila svjesna toga? 

 

O: Da. 

 

P: (irjO) O, vau. U redu. 

 

(L) Dobro. Sljedeće pitanje. 

 

(Niall) Trenutni toplotni val u Francuskoj, koji se sada pomiče na 

sjever, prema zemljama Beneluksa i Njemačkoj – da li je umjetno 

pojačan? 

 

O: Pogledajte prethodnu diskusiju. Ali konkretno – da. 

 

P: (L) U redu. Da li su omega blok i razdvajanje Golfske struje 

posljedica usporavanja Atlantske morske struje (AMOC)? 

 

O: Da. 

 

P: (Joe) Ta dva odgovora djeluju pomalo kontradiktorno. 

 

P: (L) Rekli su da je umjetno pojačan. 

 

(Chu) Prirodno je posljedica AMOC-a, ali oni ga pojačavaju? 

 



(Niall) Razdvajanje mlazne struje zbog slabljenja te struje ionako 

se dešava. 

 

(Chu) A oni to pojačavaju. 

 

(Niall) Ali kada je jednom počelo... 

 

(Joe) To stvara tu petlju u mlaznoj struji. Navodno je to naučno 

objašnjenje. Ta petlja u mlaznoj struji uzrokuje da se ova vrućina 

premješta preko Evrope. 

 

(L) Tako je. 

 

(Joe) Dakle, zato... Nije riječ o tome da netko pritiska gumbiće... 

 

(L) Ne. Dakle, toplinska kupola je prirodna? 

 

O: Da. 

 

P: (L) Ali nivo topline je pojačan? 

 

O: Da. 

 

P: (Joe) Da li je to... 

 

(L) Da li je to zato što, pošto postoji toplinska kupola, oni mogu 

pojačati njen efekat? 

 

O: Da. 

 

P: (Joe) A kako se to pojačava? 

 

O: Tehnologijom iz svemira. 

 

P: (Niall) Da li nas očekuju još ekstremnije vrućine? 

 

O: Svakako! 

 



P: (Joe) Znači li to da trebamo nabaviti još klima-uređaja? [smijeh] 

 

(Scottie) N-E! [smijeh] 

 

P: (L) U redu. Niall ponovo: 

 

(Niall) Izvori iz američkih obavještajnih službi nedavno su rekli za 

CNN da je američki pilot, koji je oboren iznad Irana u aprilu, vidio 

"minsko polje iranskih dronova kako lebde u zraku, koji su se kretali 

kao jedan, u formaciji koja je podjsećala na meduzu", kao i da je 

vidio "više dronova međusobno povezanih koji su se kretali kao 

jedna cjelina, sa manjim dronovima ispod većih, poput nogu".   

Izvor je to dalje opisao kao: "Pravo vanzemaljsko sranje."             

Da li je pilot uistinu naišao na nešto takvo? 

 

O: Da. 

 

P: (Niall) I da li je to bila iranska vojna tehnologija? 

 

O: Ne. Pogledajte posljednju napomenu u pitanju. 

 

P: (L) Drugim riječima, "pravo vanzemaljsko sranje"? 

 

O: Da. 

 

P: (Joe) Pa što je onda to napravilo? Zato što je tvrdio da mu je 

oborilo avion F-15. 

 

O: Da. 

 

P: (Joe) A zašto ga je oborilo? 

 

O: Iran je pod zaštitom. 

 

P: (Joe) Dakle, bilo je to pravo vanzemaljsko sranje. 

 

(Chu) Od dobrih momaka... 

 



(Joe) Kakvi su to vanzemaljci koji pomažu Iranu? 

 

O: Ne oni dobri, kako bi vi to mogli pomisliti. Krajnji cilj će uskoro 

biti ostvaren. Izrael je iskorišten i uskoro će biti odbačen. 

 

P: (Approaching Infinity) Imam kratak komentar na to. Prilično sam 

siguran da sam to uključio u posljednji članak. Samo je donekle 

povezano, ali Chris Bledsoe, polupoznati kontakt sa vanzemaljcima 

iz Sjeverne Karoline, imao je poznato proročanstvo koje mu je 

njegova vanzemaljska gospa pokazala prije oko 15 godina:            

da će izbiti rat između Izraela i Irana, da će uključivati nuklearnu 

razmjenu i da će vanzemaljci poslati svoje svjetleće sfere da 

zaustave borbe, zaustave rakete i u suštini spase čovječanstvo      

od nuklearne katastrofe. Dakle, u kontekstu za ovo da vanzemaljci 

"štite Iran", ili ne žele da do takvog rata dođe, ili žele sebe 

predstaviti kao spasioce koji štite čovječanstvo od naše vlastite zle 

prirode. 

 

(Joe) Odgovor je bio da je Izrael iskorišten i da će uskoro biti 

odbačen. 

 

(Chu) I da je Iran pod zaštitom. 

 

(Joe) Pa koja je bila svrha obaranja tog F-15? Taj avion nije bio na 

nekoj posebnoj misiji, pa koja je bila poanta? 

 

O: Poslati poruku. 

 

P: (L) Drugim riječima, pravo vanzemaljsko sranje. 

 

(Andromeda) Da li to ima veze sa onim avionima koji su se svi srušili 

istog dana prije nekoliko tjedana? Nisam čitala detalje. Pričali ste  

o tome da se nekoliko njihovih vojnih aviona srušilo poslije 

poletanja tokom testiranja neke nove tehnologije ili tako nešto? 

 

(Niall) Pa trebali bi pitati za to. 

 

(Joe) Dakle, kada kažu da je Izrael iskorišten i da će uskoro biti 



odbačen, da li to znači samo politički? 

 

O: I društveno. 

 

P: (L) Izrael je iskorišten da stvori razdor, neslaganje, smrt, 

razaranje, lažna uvjerenja – mislim, praktično sve čega se možete 

sjetiti što truje društvo. I to nas je u suštini dovelo do stanja         

u kojem se sada nalazimo. A pretpostavljam da jednostavno ne žele 

da to pređe određenu granicu. 

 

(Joe) Dakle, Izrael će, u izvjesnom smislu – ne da će to biti teško – 

postati globalni izopćenik? 

 

O: Izrael će na kraju biti uništen. 

 

P: (Andromeda) I ljudi će misliti da je pravda zadovoljena i da je 

sada sve u redu. 

 

O: Blizu. 

 

P: (Joe) Pa upravo sada pokušavaju pokrenuti građanski rat                

u Libanonu. 

 

(L) Da. U redu. 

 

(Ze Russians) U posljednje vrijeme došlo je do porasta raznih 

zabrinjavajućih pojava u Rusiji: prekida rada društvenih mreža, 

poput zabrane Telegrama; masovnog uništavanja stoke zbog 

neuspjelog cjepiva; nesposobnosti vlasti da zaštite ljude od sve 

češćih napada dronovima; nestašice goriva; povećanja ključne 

kamatne stope centralne banke i poreza koji, u suštini, "ubijaju" 

mala i srednja poduzeća, itd. Da li su barem neki od ovih događaja 

dio šireg plana za pripremu državnog udara u Rusiji? 

 

O: Plan postoji, ali hoće li uspjeti? 

 

P: (L) U redu. 

 



(Ze Russians) Da li na spomenute odluke ruskih vlasti više utiče 

nesposobnost ili namjerno provođenje planova koji nisu poznati 

javnosti? 

 

O: Planovi. 

 

P: (Ze Russians) Da li Putin dobija dobro istražene i objektivne 

informacije o vojnim operacijama, prekidima interneta, 

financijama i drugim važnim pitanjima? 

 

O: Uglavnom da. Ali Putin strpljivo prikuplja informacije i pravi 

vlastite planove. 

 

P: (L) Pretpostavljam da nam preostaje da sačekamo i vidimo kako 

će se sve to odvijati. 

 

O: Da. 

 

P: (Niall) Rusi, imajte vjere. 

 

(Joe) Rusi, vjerujte planu. 

 

(Niall) Vjerujte planu. To se zapravo može reći u slučaju Rusije.       

Ne može u slučaju Trumpa. 

 

(Joe) Glavna tema rasprave ili neslaganja među Rusa, odnosno 

među ljudima koji podržavaju Rusiju kada je riječ o Ukrajini, jest 

da rat traje predugo. Prošlo je skoro četiri i pol godine. Zašto Putin 

ide tako sporo? Da li su krivi korumpirani oligarsi? Ali mislim da 

ljudi koji to govore ne razumiju u potpunosti prirodu sukoba i snage 

protiv kojih se Putin bori, njihove sposobnosti i što je sve morao 

napraviti kako bi ostvario ciljeve koje je od početka postavio.     

Oni jednostavno ne razumiju koliko je to teško... 

 

(L) On nije diktator. 

 

(Joe) Ne, upravo tako. 

 



(L) Bilo bi lakše da jest. 

 

(Joe) Da. Da nema moralna načela. Ljudi kažu: "A što je sa 

strategijom 'šok i strahopoštovanje'? Zar nije mogao jednostavno 

napraviti ono što su Amerikanci napravili na Bliskom istoku?"        

Na početku da obezglavi Kijev i onda se ništa od ovoga ne bi 

dogodilo. Oni ne shvaćaju da je "šok i strahopoštovanje" značilo 

1700 zračnih naleta koje su SAD izvele tokom prvih nekoliko tjedana 

iznad Iraka. Potpuno nekažnjeno. Bez ikakvog otpora. Nitko nije 

pucao na njih. Ubili su 10000 civila za tri tjedna. Pokrenuli 

građanski rat i uvalili se u desetogodišnje blato u toj zemlji.         

Pa ovi Rusi koji su ljuti na Putina kažu: "Zašto i mi nismo napravili 

'šok i strahopoštovanje'?" koriste taj izraz za ono što se dogodilo     

u Iraku, a ne shvaćaju da tako nešto u Ukrajini uopće nije bilo 

moguće. Nije bilo moguće moralno, jer Putin nije želio da to učini 

ukrajinskom narodu, a nije bilo moguće ni vojno. 

 

(L) A mislim da bi to zaista... 

 

(Joe) Igralo njima na ruku. 

 

(L) Da, išlo bi na ruku zapadu i, znate, sve bi jednostavno 

eksplodiralo. 

 

(Niall) Mogli bi imati mnogo veću ideološku podršku na zapadu         

i mnogo više zapadnih dobrovoljaca. 

 

(Joe) Bio je doveden u izuzetno tešku poziciju. 

 

(L) Dobro. 

 

(Chu) axj ima dodatno pitanje, Laura. Ne znam da li ga želiš 

postaviti. 

 

(axj) Da li iza planova za državni udar stoji zapad ili ruski 

tvrdolinijaši? 

 

O: Kombinacija i jednih i drugih, koji dolaze iz različitih pravaca      



i imaju različite krajnje ciljeve. 

 

P: (L) U redu. Idemo dalje. 

 

(Gaby) Što je izazvalo nesnosne bolove Christine Cotton koji su je 

naveli da izvrši samoubojstvo? 

 

(L) A pozadina je sljedeća: 

--- 

Francuska biostatističarka, epidemiologinja i uzbunjivač u vezi sa 

cjepivima protiv covida-19, dr. Christine Cotton, oduzela je sebi 

život nakon što je godinu dana trpila nesnosne bolove usljed 

idiopatske bolesti. Razboljela se upravo u trenutku kada je 

podnijela prijavu protiv zdravstvenih vlasti. Radila je 25 godina u 

farmaceutskoj industriji na upravljanju i analizi kliničkih podataka. 

Kao biostatističarka, od 12. mjeseca 2020. detaljno je proučavala 

dokumentaciju o Pfizerovom cjepivu protiv covida. Njeni zaključci 

bili su katastrofalni, daleko iznad pukog ukazivanja na nevažeće 

rezultate zbog grešaka ili čak očiglednih prevara. Pfizerovo cjepivo 

kojeg je stanovništvo primilo nije bilo isto kao ono korišteno u 

kliničkom ispitivanju. Bio je to proizvod za koji nije bilo apsolutno 

nikakvih rezultata, ni o efikasnosti ni o sigurnosti. Više od godinu 

dana trpila je nesnosne bolove koji su se širili od donjeg dijela leđa 

niz noge, uz osjećaj pečenja kože, uglavnom na nogama i leđima. 

Obratila se doktorima opće prakse, neurolozima, osteopatama, 

virusolozima, dermatolozima, reumatolozima, psihijatrima, 

homeopatama... Progutala je tisuće kapsula dodataka ishrani, 

anksiolitika, neuroleptika i lijekova protiv bolova koje joj je 

propisala ambulanta za terapiju bola. Odlazila je na biorezonantne 

tretmane i kod magnetizera ("magnetiseurs" – iscjelitelja), ali bez 

ikakvog rezultata. Potvrdu samoubojstva dali su samo ljudi iz 

njenog najužeg kruga. Glavni mediji nikada nisu izvjestili o toj 

priči. 

--- 

 

(L) Dakle, da li je bila cijepljena? 

 

(Gaby) Ne znamo. Ja ne znam. 



(L) U redu. 

 

O: Da, bila je cijepljena. I to je bilo u korijenu onoga što joj se 

dogodilo. A isto bi se moglo i dogoditi i drugima koji u svojim 

tijelima imaju sastavljene prijemnike. 

 

P: (Gaby) To znači da šalju signal koji aktivira tu tehnologiju          

u tijelu? 

 

O: Da. 

 

P: (Joe) Koliki postotak ljudi koji su primili Pfizerovo cjepivo ima  

te sastavljene prijemnike u tijelu? 

 

O: Nepoznato. 

 

P: (Gaby) Da li je to bio uzrok niza smrti u našem gradu, gdje        

je nekoliko mladih ljudi pronađeno mrtvo u svojim kućama?         

Bili su mladi, za sve su tražene obdukcije, jer sama vrućina izgleda 

da ne može objasniti sve te smrti. 

 

O: Da, i očekujte ih još. 

 

P: (Joe) Dakle, to je nešto što se nalazi u ljudima još od trenutka 

kada su primili cjepivo prije pet godina? 

 

O: Da. 

 

P: (Joe) I to se aktivira nekom vrstom frekvencije? 

 

O: Da. 

 

P: (Joe) A ono što je nepoznato jest da li je, kao što je ova žena 

tvrdila, cjepivo korišteno u kliničkim ispitivanjima bilo drugačije   

od onog koji se masovno davao stanovništvu? 

 

O: Nepoznato, jer se ne može sa sigurnošću i bez mogućnosti greške 

predvidjeti kako će cjepivo djelovati u svakom pojedinačnom 



genetskom sklopu. 

 

P: (L) U redu, sljedeće pitanje: 

 

(thorbiorn) Da li postoji odnos između individualnih i 

neindividualnih duša u ljudskoj populaciji, sličan odnosu između 

ljudi sa dušom i OP-ova ( organskih portala )? 

 

Pozadina: 

--- 

01.03.2025. 

 

(Joe) Imam pitanje o "razbijanju duša". Zašto "Više Ja" duša 

dozvoljava da budu razbijene? Zar ih jednostavno ne mogu "pozvati 

kući" prije nego što se to dogodi? 

 

O: Duše koje mogu biti "razbijene" uglavnom nisu individualne,       

a sam proces razbijanja predstavlja neku vrstu demagnetizacije,  

pri čemu "više ja" taj gubitak energije doživljava kao neku vrstu 

pročišćenja. Otprilike kao amputaciju u vašem svijetu. 

 

(Demagnetizacija je proces brisanja ili poništavanja magnetnog 

polja/magnetizacije nekog objekta)  

--- 

 

O: To je ista stvar. 

 

P: (Ivan_) Dana 22.10.1994. Kasiopejci su rekli da Sivi proširuju 

bazu uz obalu Kalifornije koristeći zvučne valove kako bi razgradili 

stijene u Zemljinoj kori ispod oceana, pri čemu atomska struktura 

čestica potpuno nestaje. 

 

Pozadina: 

--- 

22.10.1994. 

 

P: (L) Željeli bi komentar o udarajućim zvukovima koji su se 

navodno čuli uz obalu Kalifornije. 



O: Proširenje baze. 

 

P: (L) Kakve baze? 

 

O: To je transferni centar za bića poznata kao Sivi. 

 

P: (L) A što je izazivalo te udarce? 

 

O: Proširuju je. 

 

P: (L) Da li su to građevinski radovi? 

 

O: Da, osim što koriste zvučne valove da razgrade stijene u kori 

ispod oceana. Ta razgradnja dovodi do toga da atomska struktura 

čestica koje se razgrađuju potpuno nestaje, što ima veze sa tim 

zašto se ti zvukovi čuju upravo u tom ritmu. 

--- 

 

(Ivan_) Kada razgrađuju atome stijena, da li to rade fokusiranim 

zvučnim valovima sa udaljenosti? 

 

O: Ne. 

 

P: (Ivan_) Ili je u pitanju direktan kontakt, poput bušenja uz 

određene frekvencije? 

 

O: Direktan kontakt, mada se frekvencije mijenjaju u ovisnosti     

od interakcije sa različitim sastavom stijena. 

 

P: (L) Pa, odgovor koji je dan u sesiji na koju se on poziva,            

od 22.10.1994, bio je da koriste zvučne valove kako bi razgradili 

stijene u Zemljinoj kori ispod oceana. Ta razgradnja dovodi do toga 

da atomska struktura čestica koje se razgrađuju potpuno nestaje, 

što ima veze sa tim zašto se ti zvukovi čuju u tom određenom 

ritmu. Dakle, frekvencija se mijenja u ovisnosti od sastava stijene, 

što tehnologija vjerojatno prepoznaje i zatim se prilagođava kako 

bi postigla željeni rezultat. A vjrojatno vam neće reći kako se to 

radi, zato nemojte ni pitati. 



(Ivan_) Mogu li postaviti još jedno pitanje? 

 

(L) Možeš. 

 

(Ivan_) Imam jedno koje me baš muči i nadam se da, ako dobijemo 

odgovor, bar više neću morati postavljati mnogo sličnih pitanja.   

Da li je nama, ljudima u trećem denzitetu, moguće vidjeti atome    

i molekule, kao pod elektronskim mikroskopom, ali kroz meditaciju, 

psihomantium ili na neki drugi način? Da li je to moguće za nas? 

 

O: Vjerojatno čak i lakše! 

 

P: (L) Kad smo već kod toga, ovi ljudi ovdje su mi dali ove slike 

krugova u žitu. I, ne znam, vjerojatno postoji tema na forumu gdje 

ih prikazuju. Jedan je od 8.05., zatim 22.05., 15.06., 16.06., 21.06. 

i 23.06. 

 

Tema: 

 

https://cassiopaea.org/forum/threads/2026-crop-circles.57805/ 

 

 

"Prvi ovotjedni [krug u žitu] je objavljen na stranici sa glasinama na 

Crop Circle Rumours in 2026. To je jednostavan dizajn koji podsjeća 

na keltski križ. Izgleda kao da je lako mogao biti napravljen 

ljudskom rukom, nije baš razrađen. Ilchester je, prema navodima, 

mjesto rođenja Roger Bacon-a. Bondip Hill, blizu Ilchestera, 

Samerset. Prijavljeno 4.4.2026." 

 

P: (L) Imala sam utisak, dok sam ih gledala, da predstavljaju atome 

ili molekule. Da li je to bio ispravan ili opravdan utisak? 

 

O: Da. 

 

P: (L) Dakle, ako želite vidjeti neke atome i molekule, samo 

pogledajte krugove u žitu. Ove najnovije. 

 

(Ivan_) Razmišljao sam da, ako bi mogli da ih vidimo svojim 



unutrašnjim okom ili na neki sličan način, u svom umu, kako          

bi mogli da vidimo kako, recimo, zvuk utiče na njih ili kako 

elektromagnetska polja i valovi utiču na njih, onda bi mogli 

razumjeti mnoge od tih tehnologija mnogo lakše, jer bi nam 

intuitivno postalo jasno što se zapravo dešava. 

 

(L) Sretno s tim. 

 

(Ivan_) Aha, u redu. Znači, teže je nego što izgleda? 

 

O: Da. 

 

P: (Ivan_) Ali Kasiopejci su rekli da je lakše nego... 

 

(L) Rekli su da ih je lako videti na taj način, ali mislim da je između 

toga da ih vidiš i da iz tog viđenja zaključiš kako napraviti 

tehnologiju koja može da ih... preuređuje ili eliminira, propušteno 

mnogo koraka! Zaista mnogo koraka. 

 

(Ivan_) Mogu li nam dati neku naznaku što nedostaje? 

 

O: Ne. 

 

P: (Ivan_) Zato što ne žele ili zbog ograničenja ove vrste 

kanaliziranja? 

 

O: Da li imate nekoliko tjedana da primite takav odgovor? 

 

P: (Ivan_) Razumijem. I pretpostavio sam da bi odgovor bio vrlo 

dug. U redu. 

 

(L) Tako je bilo i sa tehnologijom putovanja kroz vrijeme.         

Rekli su nam da bi predugo trajalo da nam objasne. 

 

(Ivan_) Da. Moja ideja je bila da, ako bi mogli da ih vidimo, recimo 

u psihomantiumu ili na neki drugi način, i da promatramo atome     

i ono što se dešava kada se njima manipulira zvukom, na primjer    

u slučaju alkemije i sličnih stvari, da bi mogli u realnom vremenu 



vidjeti kako se mijenjaju pod uticajem određenih melodijskih 

zvukova. 

 

P: (L) Mislim da je ideja sljedeća: prvo ih moraš vidjeti, zatim dugo 

razmišljati o tome, pa da pokušavaš vidjeti i druge stvari, i ako 

budeš imao sreće, odgovor će ti doći direktno. 

 

O: Da. 

 

P: (Ivan_) U redu. Hvala. 

 

(L) Radi na tome. 

 

(Ivan_) Iskreno, volio bih. 

 

(L) Počni meditirati. 

 

(Ivan_) Da. Razmišljao sam o dubljim theta stanjima ili nečemu 

sličnom. 

 

(L) Samo naprijed. 

 

(Ivan_) U redu. Hvala. 

 

(L) Da, vjerujem u tebe. Samo naprijed. Dobro. 

 

(gottathink) Proteini toplotnog šoka popravljaju DNK,                   

pa da li bi ekstremna vrućina mogla biti dobra za neke ljude? 

 

O: Moguće, da. 

 

P: (Joe) Ali ne direktno sunce. 

 

(L) Da. Pa, pretpostavljam da će neki ljudi jednostavno izgoriti. 

 

(Andromeda) Imaju manju zaštitu. 

 

(L) Ali nije ovako vruće svugdje. Mislim, mi to trenutno 



doživljavamo. Mnoga druga mjesta su prilično svježa. Neka su čak 

hladna. Druga su, znate... 

 

(Joe) Da li je to jednostavno posljedica prirodnih atmosferskih 

uvjeta, prirodne klime i raznih faktora, pa se sve nekako ustalilo 

(ili je bar počelo) iznad jugozapadne Francuske, gdje se mi 

nalazimo? Da li se to jednostavno tako prirodno događa? 

 

O: Prirodno, da, ali glupo pojačano. [smijeh] 

 

P: (Joe) Glupo pojačano baš iznad Francuske? 

 

O: Pa imate Makronove, zar ne? ( "glupane" ) 

 

P: (Joe) Pokušavaju riješiti ih se? 

 

(Chu) Pokušavaju rastopiti Brigittu? [smijeh] 

 

(L) Ne. Ja bih rekla da su upravo oni odgovorni za opću atmosferu 

užasa koja privlači ovakve događaje. 

 

(Joe) Ali ja sam govorio konkretno o tom pojačanom dijelu,                 

o umjetnom pojačavanju. 

 

(Chu) Da, Altair je pitao zašto to pojačavaju. 

 

(Andromeda) Jednostavno koriste priliku. 

 

O: Da. 

 

P: (Joe) U redu. Dakle, prirodno se pojavilo, pa su rekli: "Evo ga", 

i... 

 

(Andromeda) "Hajde da to još pojačamo." 

 

(Joe) Dakle, u suštini živimo u pogrešnom dijelu svijeta. 

 

(L) Bar za sada. 



(Andromeda) Sačekaj da vidiš što će zadesiti druge. 

 

(L) Da, znate, ne možete znati tko je uistinu sretan čovjek dok     

ne umre. [smijeh] Tako da ne znamo da li smo nesretni dok se sve 

ne završi. Sačekajmo da vidimo što će se dogoditi. 

 

(Gaby) Mogu li da postavim jedno pitanje? Imam pacijenta kome    

je pacemaker otkazao, a taj pacemaker je testiran, ponovo testiran 

i opet testiran. Potpuno je ispravan, u savršenom stanju. Pa sam 

željela znati da li postoji nešto u ovim promjenama na Zemlji što 

pogoduje otkazivanju pacemakera ili je to posljedica tehnologije 

koja pojačava toplotnu kupolu? Znate, kada pacemaker otkaže,     

to ima veze sa naponom, promjenama praga i slično, ali sama 

tehnologija... 

 

O: Razmislite i o ljudima koji zaustavljaju satove. 

 

P: (Joe) Aha, mislite na psihički nadarene ljude ili neku vrstu... 

 

(L) Dušo, imaš li ti neko pitanje? 

 

(Ark) Da. Ovo pitanje držim u sebi već mjesecima. Ali... 

 

(L) Samo si čekao da vidiš da li te dovoljno volim da to pitamo, zar 

ne? 

 

(Ark) Tako je. 

 

(L) Aha, sad razumijem! 

 

(Ark) I bio sam iznenađen. [smijeh] 

 

(L) O! O! Kakav udarac! [smijeh] 

 

(Ark) Ne, dakle... Muči me pitanje zašto u kvantnoj teoriji 

koristimo ne samo realne brojeve već i kompleksne brojeve           

sa imaginarnom jedinicom, umjesto samo realnih brojeva.              

U klasičnoj fizici, mehanici, elektromagnetizmu, nisu nam potrebni 



ti kompleksni brojevi. Oni su matematički izum. U redu, 

matematički izum da postoji kvadratni korijen iz minus jedan. Vau, 

vau, vau! Toliko je koristan ponekad. Tako je lijep. Oh, da, nalazi 

se i u onoj jednadžbi koja se smatra najljepšom u matematici.         

I tu je to "i". Kvadratni korijen iz minus jedan! Ali u kvantnoj teoriji 

se nekako pojavljuje. I, naravno, već sto godina postoje razne 

špekulacije. Jedna od njih je, na primjer, da je to zbog Klifordovih 

algebri. U tim Klifordovim algebrama postoje elementi čiji je 

kvadrat jednak minus jedan. Dakle, to je jedna teorija. Zato što    

je u pitanju algebra koju su izmislili matematičari. A postoji           

i druga teorija, prema kojoj se to "i", kvadratni korijen iz minus 

jedan, pojavljuje zbog Einstainove specijalne teorije relativnosti.    

I zato što fizika mora poštivati specijalnu relativnost. I nekako 

postoji teorem prema kojem će se i pojaviti u određenim 

prezentacijama, Lorencove grupe ili čega već. U svakom slučaju, 

postoji ta misterija. A nedavno sam dobio još jednu ideju, da je to 

povezano sa nečim što se zove Hilbertova transformacija ili nešto 

slično. Dakle, što je korijen svega toga? Zašto u kvantnoj teoriji 

koristimo – i moramo koristiti, jer inače ništa ne funkcionira – te 

brojeve? Ne možemo ih promatrati. Ne mogu se direktno uočiti.   

Ali su toliko korisni. Dakle, koji je odgovor? Tko je najbliži istini? 

 

O: Oni pokušavaju opisati druge gustoće/denzitete, a da pri tom    

ne priznaju njihovo postojanje. 

 

P: (Niall) Dakle, kao da znaju da moraju koristiti kompleksne 

brojeve. 

 

(Chu) Ali ne stižu nigdje, jer zapravo ne znaju što pokušavaju 

opisati. 

 

(Joe) Ne mogu shvatiti gdje su ti brojevi zaista korisni, odnosno 

gdje se primjenjuju. 

 

(Niall) Za njih su oni savršeni u apstrakciji. 

 

(Joe) Primjenjuju ih na materijalni svijet, iako se zapravo            

ne odnose na materijalni svijet. 



(Ark) A što je električni naboj? 

 

O: Impulsi kozmičkog uma. 

 

P: (Scottie) Pa, onda... [smijeh] 

 

(Joe) U redu? 

 

(Ark) Ni najmanje. [smijeh] 

 

(L) To ti uopće nije pomoglo, zar ne? 

 

(Joe) Samo napiši u radu: "Impulsi kozmičkog uma." 

 

(Ark) Da, trebam napisati rad o tome, pa ću onda valjda znati. 

Dobro. 

 

(Joe) Imam pitanje za Approaching Infinity. Ne, ne za njega,          

ali bi njemu moglo biti korisno. 

 

(Andromeda) U ime Approaching Infinity-ja. [smijeh] 

 

(Joe) Ranije su rekli da će se "vanzemaljci" otkriti u trenutku kada 

čovječanstvo bude moralo biti spašeno od neke strašne situacije, 

kada bude u zaista lošem stanju. I da će ponuditi pomoć u vidu neke 

napredne tehnologije koja bi riješila te užasne probleme. Dakle, 

kakvi bi uvjeti morali vladati na planeti da bi izazvali takvo 

otkrivanje? 

 

O: Pogledajte oko sebe. 

 

P: (Joe) Dobro. Da... Jer moguće je da će morati postati mnogo 

gore. 

 

O: Bit će gore. 

 

P: (Joe) Pa da! Ali konkretnije, gdje je granica? 

 



(Andromeda) Koliko gore mora postati? 

 

(Joe) Potpuni kolaps društva... 

 

O: To ovisi o čovječanstvu. 

 

P: (Joe) Dobro. To je prilično neizvjesno. To je dobar odgovor. 

 

(L) Dobro. Vruće mi je. Osjećam se užasno. 

 

(Joe) Treba nam klima-uređaj ovdje. Pitaj Kasiopejce da li trebamo 

nabaviti još klima-uređaja. 

 

(Andromeda) To smo već napravili. 

 

(Joe) Ali nismo pitali. 

 

(Ennio) Imaš li još jedno pitanje u sebi? 

 

(L) Imam li još jedno pitanje u sebi? Bože! Hajde, izvoli. 

 

(Ennio) Samo jedno. U posljednje vrijeme J. D. Vance vrlo otvoreno 

govori o Izraelu. Mora to raditi uz Trumpov pristanak. Pitam se da li 

je, pored običnog zdravog razuma i svih okolnosti koje ekonomiju     

i nastavak rata sa Iranom čine neodrživim, postojala neka vanjska 

intervencija ili neki pozitivan uticaj na Trumpovu administraciju 

koji im je dao hrabrost i odlučnost da tako otvoreno govore             

o Izraelu. 

 

O: Ništa vanjsko, osim što Trump uviđa da je, na kraju krajeva, 

Izrael loš za posao. 

 

P: (Joe) To se vraća na ono što su rekli da će Izrael biti odbačen, 

društveno i politički. Zato što je loš za posao. 

 

(Andromeda) Ne iz nekog višeg razloga. 

 

(L) Cijena njihove podrške postala je previsoka za sve. Mislim da 



Trump razmišlja na taj način. Smatrao je da će podrška Izraelu biti 

popularan potez. Nije shvatio da će se zbog toga praktično cijela 

država okrenuti protiv njega. Kao i ostatak svijeta. 

 

(Joe) A ona zaštita Irana, poruka poslana obaranjem tog aviona, 

bila je poruka Izraelcima ili svima koji podržavaju Izrael da ih više 

ne podržavaju. 

 

(L) Da. Dobro, ima li još pitanja? 

 

(T.C.) Mogu li postaviti još jedno pitanje u vezi sa Iranom, Izraelom 

i promjenom stava Trumpa i Vancea? Očigledno smo mislili             

da Trump radi to što radi zato što mu prijete. A sada odjednom 

izgleda kao da zna da Izrael nije dobar za posao, ako ga već 

ucjenjuju i prijete njegovoj porodici. Sada smo došli do točke gdje 

se osjeća dovoljno sigurno da... Pa, pretpostavljam da nije samo on 

taj koji... 

 

(L) Rekla bih da je pojačao svoju zaštitu. Vjerojatno je proveo neko 

vrijeme uklanjajući nepouzdane ljude ili angažirao bolju zaštitu. 

 

(Joe) Koje je bilo tvoje pitanje? 

 

(T.C.) Samo sam bio zbunjen, nije mi imalo smisla. Mislio sam da će 

Trump jednostavno raditi što god Izraelci žele zbog prijetnji 

njegovoj porodici. 

 

(Joe) Da, upravo tako. Dakle, zar Trump ne riskira...? Mislim, da li 

je odluku da se Izrael odbaci donio i širi krug od samog Trumpa? 

 

O: Da. 

 

P: (Joe) U redu, dakle nije samo Trump. 

 

(Niall) Da. Prošli tjedan je čak i Hillary Clinton izašla i kritizirala 

Izrael. Mislim da je negdje centralno u SAD-u stigla takva direktiva. 

 

(Joe) Možda čitav sistem, uključujući čak i neke nominalne Izraelce 



ili bivše Izraelce. 

 

(L) Moraju vidjeti da ne mogu... 

 

(Andromeda) ...da ga spase. 

 

(L) Da, ne mogu da ga spase. 

 

(Andromeda) I žrtvovat će ga. 

 

(Joe) A sigurno imaju i druge planove. 

 

(L) Da, plan B. 

 

(T.C.) Da, Argentina. 

 

(Andromeda) Svi koji su bili glavni više nisu tamo. 

 

(Joe) Da li je točno da je Trump... Prema Tuckeru Carlsonu, koji se 

poziva na bivšeg direktora FBI-ja Dana Bongina, sam Trump 

zaustavio istragu o pokušaju atentata u Butleru. Da li je to točno? 

 

O: Da. 

 

P: (Joe) I da li je to zato što je znao da je Izrael bio u pozadini        

i da nije mogao ništa učiniti? 

 

O: Da. 

 

P: (Joe) Dakle, nije imalo smisla ići dalje sa istragom. 

 

(L) Dobro. Gdje su ona druga pitanja? U redu. 

 

(IrjO) Znam da smo već dotakli ovu temu, ali postoje izvještaji     

da venecuelanska vojska zaustavlja humanitarnu pomoć ili ne čini 

mnogo da pomogne žrtvama. Da li je to zato što im je SAD naredio 

da ne reagira previše kako bi sami mogli to srediti? 

 



O: Ne. 

 

(Bobo08) Da li vanzemaljci štite Iran zato što žele osigurati da će 

Bliski istok biti razoren ratom, sa svim posljedicama koje bi to 

imalo po svijet? 

 

O: Blizu. [smijeh] 

 

P: (L) O, bože! 

 

(Andromeda) Dobro! 

 

(JEEP) Da li slučaj Charlieja Kirka doprinosi ovim promjenama? 

 

O: Da. Cijela zemlja se okreće protiv Trumpa i Izraela.          

Trump, kao narcis, to vrlo snažno osjeća. 

 

P: (Joe) Dakle, u vezi sa pitanjem Bobo08, ideja da je Iran pod 

zaštitom... 

 

(L) ...kako bi se produžilo... 

 

(Joe) ...a da će Izrael biti odbačen, ne znači da će na Bliskom istoku 

zavladati mir. 

 

O: Ne. 

 

P: (L) Zato su i rekli: nemojte misliti da su to dobri momci. Mnogo 

je suptilnije od toga. 

 

(Navigator) Nedavno je u Brazilu umrlo nekoliko youtubera.          

Da li su, kojim slučajem, i ti ljudi bili žrtvovani, kao Charlie Kirk      

i kineski pjevač? 

 

O: Da. 

 

P: (L) Dobro onda. Ljudi, ovdje stvarno postaje prevruće. A gledam 

one ljude tamo u Sjevernoj Karolini kako sjede pod dekama.           



U vestama i jaknama. 

 

(Joe) Pokrenut ćemo GoFundMe kampanju za "kupite zamku klima-

uređaj". [smijeh] 

 

(Andromeda) Imamo klima-uređaje. 

 

(L) Da, ali nisu pravi [američki]. 

 

(Niall) Mi smo siromašni Europljani. 

 

(Joe) Pomozite siromašnim Europljanima! [smijeh] 

 

(L) Dobro, djeco. Ako postoji nešto što trebamo znati, a nismo 

pitali, smatrajte da smo pitali. 

 

O: Sačuvajte vjeru. Znate da mora postati gore, zato ne očajavajte. 

Da, ovo je test izdržljivosti. Ali vaši preci su izdržali mnogo više i 

mnogo duže. [Planceta se usporava] Pomoć je na putu! Doviđenja. 

 

P: (L) Da, pomoć je na putu – komete! 

 

(Niall) Prestanite biti razmažene zapadnjačke pahuljice Prvog 

svijeta. 

 

(L) Hoće li Dudley Do-Right stići na vrijeme da odveže lijepu 

Penelopu sa železničkih šina prije nego što je pregazi nadolazeća 

lokomotiva? 

 

(Joe) Da. To je pravo pitanje. Uključite se sljedeći tjedan da bi to 

saznali. [smijeh] 

 

 

KRAJ SESIJE 


